
EDITORIAL

PERUTUSAN PENGARAH

Assalamualaikum dan Salam Sejahtera

Saya amat berbesar hati sidang editor Buletin
Rancang edisi Bil.1/2016 dapat kembali kepada
arena pembaca selaras fungsi jabatan di bawah
peruntukan Seksyen 4(4)(c), Akta Perancangan
Bandar Dan Desa 1976 (Akta 172). Alhamdulillah
pelbagai program aktiviti dan perancangan telah
dapat dilaksanakan dengan sempurna bermula
Januari 2016 hingga tarikh buletin ini dikeluarkan.

JPBD Negeri Pulau Pinang kini mengambil langkah
untuk memperkenalkan moto jabatan di bawah
tagline baru JPBD Semenanjung Malaysia iaitu
Planning : Beyond Conventional sempena lawatan
kerja YBhg. Dato’ Ketua Pengarah JPBD
Semenanjung Malaysia pada 4-5 Mei 2016 yang
lepas ke Pulau Pinang. lanya bakal menjadi
pemangkin kepada peningkatan dan peluasan skop
peranan dan tanggungjawab jabatan selaras dengan
keperluan dan cabaran yang masa kini dan di masa
yang akan datang.

Seminar Lembaga Rayuan & Pelancaran e-Rayuan
Negeri Pulau Pinang 2016 telah berlangsung pada
14 Mac 2016 bertempat di Hotel Olive Tree, Pulau
Pinang. Matlamat seminar adalah untuk perkongsian
maklumat LR secara pintar, perkongsian ilmu dan
pertukaran pengalaman di kalangan pengamal
Lembaga Rayuan setelah 25 tahun pelaksanaan
Lembaga Rayuan Negeri Pulau Pinang. Bertepatan
dengan perkembangan teknologi semasa dan input
maklumat secara on-line, maka JPBD Negeri telah
berjaya membangunkan Aplikasi sistem e-Rayuan
dan  janya  boleh  dilayari  melalui
http://erayuan.penang.gov.my

Dasar melestarikan, melariskan dan mempergiatkan
penjualan perumahan jenis mampu milik di Negeri
Pulau Pinang, akan melayakkan rakyat Pulau Pinang
yang berpendapatan isi rumah di bawah had siling
RM6,000 untuk memiliki rumah sendiri mengikut

kemampuan harga maksima antara RM150,000
sehingga RM400,000 seunit. Kerajaan Negeri juga
memberi peluang kepada penduduk-penduduk yang
ingin memiliki rumah kedua sekiranya hartanah yang
telah dimiliki sebelumnya bernilai rendah dari harga
unit perumahan mampu milik (RMM).

Sehubungan dengan itu, bagi menjamin kelestarian
persekitaran sosial penduduk, Kerajaan Negeri
bersetuju dengan permintaan pihak pemaju supaya
penyediaan  30% rumah Low Cost (LC) dan Low
Medium Cost (LMC) ditukar kepada rumah harga
kawalan RMM bedasarkan syarat-syarat yang
ditetapkan.

Sebagai panduan umum untuk membentuk konsep
pembangunan berteraskan ‘sustainable & competitive
business & industrial  economy’ di  kawasan
pembangunan baru di selatan pulau, jabatan turut
menyertai delegasi Pulau Pinang ke 4th Annual
Township Development pada 16-17 Mac 2016.

JPBD Negeri sentiasa melihat kehadapan (looking
forward) untuk rebranding dan memperkasakan
semua aspek pengurusan dan perancangan bandar.
Beberapa langkah ke arah ini diperkemaskan lagi
menerusi pelbagai program dan aktiviti. Program
konvoi bermotosikal ke Majlis Daerah Cameron
Highlands di kalangan warga jabatan sebagai contoh,
dapat menanamkan sifat kerjasama dan kerja
berpasukan di samping menguji ketahanan mental
peserta. Pada masa yang sama mempelajari kaedah
pengurusan tanah tinggi serta melihat sendiri impak
negatif daripada pembangunan yang tidak terkawal.

Sekian. Terima Kasih.

Tuan Haji Mohd. Anuar Bin Maidin

Pengarah
Jabatan Perancang Bandar Dan Desa
Negeri Pulau Pinang

Makluman :

Adalah dimaklumkan bahawa melalui artikel
“Penggubalan Kaedah-kaedah Lembaga Rayuan (Pulau
Pinang)2015”; (terbitan ‘Buletin Rancang Edisi 2/2015’ & *Buletin :
Rayuan Vol.8 (Keluaran 2016)’), sumber gambarajah yang dipaparkan =
adalah daripada Pejabat Undang-undang Kerajaan Negeri Pulau -

Pinang.Pihak Jabatan memohon maaf di atas kegagalan

mempamerkan sumber.
- Pengarah, Jabatan Perancang Bandar dan Desa Negeri Pulau Pinang -




| Keputusan MMK Bil. 31/2015
pada 2 September 2015 & Disahkan
1 30 September 2015

KAWASAN MAJLIS BANDARAYA PULAU PINANG (MBPP) & MAJLIS PERBANDARAN SEBERANG PERAI (MPSP)

. MENINGKATKAN HAD SILING PENDAPATAN SEISI RUMAH

Mewujudkan kategori baru perumahan jenis mampu milik iaitu yang berharga RM150,000.00 yang mana had siling pendapatan
bersih seisi rumah akan dihadkan kepada RM6,000.00. Oleh yang demikian, polisi baru perumahan mampu milik had pendapatan
baru serta kategori rumah mampu milik yang telah pun dikemaskini bagi Negeri Pulau Pinang adalah seperti jadual-jadual berikut:-

HAD PENDAPATAN SEISI RUMAH RUMAH MAMPU MILIK YANG LAYAK DIPOHON

Maksimum RM 6,000 Tidak Melebihi RM 150,000
Maksimum RM 8,000 Tidak Melebihi RM 200,000
Maksimum RM 10,000 Tidak Melebihi RM 300,000
Maksimum RM 12,000 Tidak Melebihi RM 400,000

Jadual 1 Had Pendapatan dan Kategori Rumah Mampu Milik

KATEGORI RUMAH MAMPU MILIK ~ BAHAGIAN PULAU BAHAGIAN SEBERANG PULAU
(keluasan) (Harga Jualan) (Harga Jualan)

Minimum 750 k.p (Tanpa Kemasan) Maksima RM150,000 Tiada Berkaitan

Minimum 750 k.p Maksima RM200,000 Maksima RM150,000
Minimum 850 k.p Maksima RM300,000 Maksima RM200,000
Minimum 900 k.p Maksima RM400,000 Maksima RM250,000

Jadual 2 : Kategori Rumah Mampu Milik Di Negeri Pulau Pinang

B2 PERUBAHAN GARIS PANDUAN
RUMAH MAMPU MILIK BAGI KAWASAN
MAILIS BANDARAYA PULAU PINANG (MBPP)

Di bawah dasar ini, pihak pemaju dikehendaki menambah
25% unit Rumah Mampu Milik dalam kawasan MBPP
dengan harga jualan maksima RM150,000 (keluasan
minimum 750 kaki persegi tanpa kemasan) dan juga
membenarkan peningkatan densiti kepada 184 unit per
ekar dengan penggunaan nisbah plot 3.5:1. Ini
bermaksud plot ratio akan ditambah kepada 3.5
(dari 2.8 sekarang) dengan penambahan 41 unit seekar iaitu
dari 143 unit per ekar kepada 184 unit per ekar. (Mengikut
pindaan yang dibuat di peringkat Jawatankuasa Perancang
Negeri bil. 2/2016 pada 25 Februari 2016 dan disahkan
pada 31 Mac 2016).

.MELUASKAN KELAYAKAN PEMBELI
RUMAH MAMPU MILIK DENGAN TIDAK
DIHADKAN KEPADA PEMBELI YANG MEMILIKI
RUMAH KOS RENDAH DAN KOS SEDERHANA
RENDAH SAHAJA

Pemohon yang memiliki hartanah yang kurang dari harga
unit perumahan mampu milik yang ingin dibeli, boleh
dipertimbangkan sebagai layak.

[Contohnya, Sekiranya seorang pemohon unit perumahan
mampu milik sudah pun mempunyai sebuah rumah sewaktu
beliau memohon untuk sebuah unit perumahan mampu milik
barharga RM300,000, sekiranya rumah yang beliau sudah
pun miliki tersebut (dimilikinya selepas tahun 2008)
adalah di bawah harga RM300,000, maka beliau adalah
masih layak untuk memohon unit perumahan mampu milik
tersebut]

* Bagi kes pemilikan hartanah sebelum tahun 2008,
pemohonan rayuan perlu  dikemukakan ke Bahagian
Perumahan, Pejabat Setiausaha Kerajaan Negeri Pulau
Pinang.

- MEMBUKA SEBAHAGIAN DARIPADA
JUMLAH UNIT PERUMAHAN JENIS MAMPU
MILIK DI DALAM SESUATU PROJEK KEPADA
TERBUKA

30% daripada jumlah unit perumahan jenis mampu milik di
dalam sesuatu projek yang menggunakan garis panduan
rumah mampu milik 100% akan dibuka kepada pasaran
terbuka. Namun demikian, syarat-syarat berikut hendaklah
dipatuhi :-

a) Harga jualan masih perlu dikekalkan pada harga
kawalan;

b) Pembeli mestilah merupakan pengundi berdaftar Negeri
Pulau Pinang;

¢) Pembeli dihadkan kepada satu (1) unit perumahan
mampu milik sahaja; dan

d) Moratorium ataupun sekatan penjualan unit mampu milik
tersebut adalah 5 tahun dari tarikh penyerahan kunci.

Untuk setiap unit yang dijual kepada pasaran terbuka,
sumbangan sebanyak 10% daripada harga unit tersebut
perlu dibayar kepada Kerajaan Negeri bagi semua
daerah (kecuali Daerah Timur Laut yang perlu
menyumbang sebanyak 20% daripada harga unit
tersebut) tetapi bukan secara tunai tetapi secara ‘in-kind',
iaitu melalui unit perumahan mampu milik di dalam sesuatu
projek berkenaan.

* Kos penyelenggaraan unit-unit rumah mampu milik
yang diserahkan kepada Kerajaan Negeri masih perlu
ditanggung oleh pemaju sehingga Kerajaan Negeri
menjual unit-unit tersebut.

Contohnya,

di Daerah Timur Laut terdapat projek perumahan mampu
milik 100% sebanyak 1,000 unit, maka 300 unit boleh
dijual kepada pasaran terbuka (30%). Sekiranya harga
seunit adalah RM300,000, maka jumlah sumbangan :-

300 unit x RM60,000 (iaitu 20% x RM300,000)
= RM18,000,000

Maka sumbangan ‘in-kind' jumlah unit yang perlu
diserahkan kepada Kerajaan Negeri ialah :-

RM18,000,000/RM300,000 = 60 unit daripada
projek tersebut

.HARGA JUALAN UNIT-UNIT YANG DIMILIKI
OLEH KERAJAAN NEGERI

Keputusan Majlis  Mesyuarat Kerajaan  Negeri
Bil. 31/2015 yang disahkan pada 30 September 2015
telah bersetuju supaya hasil jualan unit-unit berkenaan
akan disalurkan ke Tabung Perumahan Mampu Milik,
PDC mengikut kesesuaian dan keperluan.





















































































